
Diamanto de la suda Harz-regiono 
 
Membro de la federacia parlamento Viola von Cramon (Verduloj) vizitis la Esperanto-

Centron en Herzberg 

 
 
Dum sia somera vojaĝo tra la balota distrikto Viola von Cramon, membro de la federacia 
parlamento de la partio “La Verduloj”, vizitis dimanĉe ankaŭ la Esperanto-Centron en Herzberg. 
Kune kun kunlaborantoj kaj interesiĝantoj ŝi spitis la pluvveteron kaj venis dum sia bicikloveturo 
ankaŭ al la welfa urbo. 
 
En la Esperanto-Centro salutis ŝin Peter Zilvar kaj la vicurbestro de Herzberg Ulrich Schramke. 
Zilvar informis pri Esperanto ĝenerale kaj pri la laboro de la Esperanto-Centro en Herzberg. Inter 
multaj detaloj li aparte elstarigis la multnombrajn projektojn kaj vizitojn de Esperanto-amikoj el 
la tuta mondo same kiel la bonan kunlaboron kun la “Esperanto-urbo Herzberg”.  
Poste Viola von Cramon partoprenis la feston en la ĝardeno de la Centro kaŭze de la 6-jara 
jubileo de la nomigo de Herzberg kiel “Esperanto-urbo”. Tie la muzikgrupo Arĝentaj Birdoj el 
Bad Lauterberg amuzis la aŭskultantojn kaj en la germana kaj en Esperanto. 
 
Informoj surloke 
 
Ĉar la ĉiutaga laboro ne lasas sufiĉan tempon por informiĝi surloke, ŝi uzas pro tio interalie sian 
someran vojaĝon, diris Viola von Cramon. Al la vizito en la Herzberga Esperanto-Centro ŝi estis 
instigita de la Herzbergaj Verduloj kaj la regiona popolaltlernejo Osterode. La Esperanto-
Centron ŝi nomis en la parolado “diamanto de la suda Harz-regiono”, kiu valoras viziton. 
 
Vizito en Düna 
 
Kiel sekva celo en la programo estis vizito ĉe biologia farmisto Wehmeyer en Düna. Membroj de 
la ĝenerala germana bicikloklubo r.a. (ADFC) subtenis teknike la biciklogrupon ĉirkaŭ Viola 
von Cramon. 


